
				এই পাতাটির মুদ্রণ সংশোধন করা প্রয়োজন। 
속g চিঠিপত্র
কেবল প্রয়োগভেদে ‘কৃত্য’ শব্দের পরিবর্তন করতে হবেযথা অবশ্য পাঠ্য, অবশ্য দেয়, অবশ্য পেয়, ইত্যাদি । যদি একটি সাধারণ বিশেষণ দরকার বোধ করিস তাহলে আবশ্যিক ও ঐচ্ছিক এই দুটো কথা হাজির আছে। ঐচ্ছিক কথা সংস্কৃত অভিধানে পেয়েছি ।
চিঠির ও পৃষ্ঠাটা এখনো খালি রইল— সেটা তোর সদৃষ্টাস্তের বিরোধী। কিন্তু বোধ হচ্ছে পত্ৰ— পাত্র সম্পূর্ণ ভরবে না । তার কারণ অবকাশ নামক বিশুদ্ধ স্বদেশী মাল এদেশে পাওয়া যায় না— এখানকার শীতের আকাশের মতোই সেটা ঠাস— বোঝাই— রবি তার মধ্যে ভদ্র রকমের ফাক খুজে পান না । বিশেষত আগামী চিত্র প্রদর্শনী উপলক্ষ্যে সৰ্ব্বদাই মন্ত্রী ও যন্ত্রীবর্গের সমাগম চলচে ।
অমিয় এবং অমিয়া ব্রিটিশখাড়ির ওপারে। মনের সুখে আছে। অাদর অভ্যর্থনার মধুর উত্তাপে দক্ষিণ সমীরণের অভাব গণ্য করচেনা। আমার বক্তৃতার পালা মে মাসের ১৯শে তারিখ থেকে। জুনের মাঝামাঝি পর্য্যস্ত ইংলগুের মেয়াদ । তার পরবর্তী ভবিষ্যৎ বর্তমানের গোচরবত্তী নয়— কিন্তু তার শেষ সীমায় যেন আটলান্টিকের পশ্চিমপ্রান্তের আভাস পাওয়া যাচ্চে। ভারত সাগরকুলের ছবি চোখে পড়বেন । পশ্চিমাচল পুৰ্ব্বাচলকে চাপা দিয়েচে । পাত্র ভরল— নামটা লিখলেই বাস। ইতি ২৬ এপ্রিল ১৯৩০
রবিকাৰক।

	        এই পাতাটি অন্য কোনো ভাষায় উপলব্ধ নয়।

